
NUUSKRUMMELS                 08 September 2022 

 
 
 
 
 
 
 
 
 
 
 
 
 
 
 
 
 

10 September 2022 

09:30 

R50 p.p 

Bespreek by die kerkkantoor of by  

Lifeline: 

 Jolene 0714211755 / Attie 0794422230 

 

Die jeug kort blomme, ENIGE BLOMME, vir hul funksie Saterdag. As jy 

blomme het of ‘n bossie wil koop, gee dit af by die kerkkantoor, Vrydag 

tussen 8:00-13:00 of tussen 15:00-17:00. Attie en sy span is dan by die kerk 

om alles reg te kry vir Saterdag se funksie. 

 

Ons TIENERS se 

funksie, 

MAG 

Meisies Agter God 

Is Saterdag 

10 September 

Sterkte met die eksamen! 
Eksamenroosters is reeds uitgedeel.  Hier volg ’n paar eksamenwenke: 
WENKE: 

• Sorg dat jy jou skryftoerusting by jou het wanneer jy in die eksamenlokaal binnestap. 

• Daag vroeg op sodat jy rustig kan wees. 

• Moenie voor die tyd met beterweterige of gespanne leerlinge praat nie. 

• Gebruik jou leestyd goed sodat jy jou tyd kan indeel soos jy goeddink. 

• Beantwoord die vrae waarmee jy die beste kan vaar eerste. 

• Skryf mooi en vinnig, maar beslis leesbaar. 

• Lees elke vraag deeglik deur sodat jy presies verstaan wat gevra word. 

• Beantwoord die vrae volgens die puntetoekenning. 

• Lees deur jou antwoordstel wanneer jy klaar is. 
Leef gebalanseerd 

• Werk breektye by jou rooster in. 

• Eet gesond, drink baie water en slaap 6 tot 8 uur per nag. 

• Oefen. 

• Jy mag sosialiseer, maar binne perke! 
Wenke vir notas 

• Probeer sekere maniere vind wat jou help om die werk te memoriseer. Elke mens se kognitiewe styl van 
leer verskil, daarom moet jy een vind wat vir jou werk. 

• Skryf die sleutelwoorde of -frases puntsgewys neer. 

• Teken 'n spinnekop diagram of geheuekaart waarin jy sleutelwoorde, prentjies of simbole inspan. 

• Kleur sal jou ook help om die inligting te memoriseer. 

• Jy kan ook 'n geheue rympie aanmekaarslaan en hardop herhaal om jou die inligting te help onthou. 

• Jy kan jou eie storie opmaak rondom dít wat jy geleer het. 

• Jy kan jou opsommings op die mure van jou kamer of by jou leerplek plak sodat dit in jou gedagtes bly. 
Nie só nie: 

• Moenie die werk deurlees nie; jy gaan dit nie onthou nie. 

• Jy moet, MOET, vorige leermateriaal deurwerk. 

• Moenie die werk tot die laaste minuut los nie.  Daar gaan nie genoeg tyd wees vir jou om jou onderwyser 
nog 'n vraag of twee te vra nie. 

• Trek 'n studierooster op.  As jy nie een het nie, weet jy nie hoeveel tyd en aandag jy aan 'n vak kan wy nie. 

• Los eers sosiale media.  Sit jou foon af terwyl jy leer. 
Om leergierig te word: 

• Organiseer jou notas sodat jy weet dat jy alles het en dis in die korrekte volgorde. 

• “Download” vorige eksamenvrae en -antwoordstelle in al jou vakke. 

• Vind die regte plek om te studeer.  Jy moet verkieslik by 'n tafel met goeie lig werk, waar jy kan 
konsentreer. 

• Skryf jou doelwitte neer vir volgende jaar.  Matrieks kan hul studierigting en die doel daarmee neerskryf 
terwyl die ander leerlinge hul rede en doel agter elke gekose vak neerskryf. 

• Maak 'n lys van doelwitte vir elke vak – as jy A's wil hê, skryf dit neer.  Plak dit teen jou muur sodat jy elke 
keer dat jy gaan sit, dit sien. 

• Plak jou studierooster teen jou muur en merk af soos jy vorder. 

• Rustyd: 

• Bederf jouself met 'n ruskansie hier en daar. 

• Gaan na buite, speel met die hond, sit in die sonlig en waardeer die natuur. 

• Lê op jou bed, maak jou oë toe, ontspan elke gedeelte van jou lyf.  Begin by jou voete, jou bene, jou 
maag, jou arms, jou nek en jou kop.  Dink aan die wolke, berge, voëls en 'n meer. 

• Speel ontspannende musiek, neem ‘n lekker bad. (Bron Facebook) 

Ds. Petrie lê die tuig neer na 32 jaar 

Ds. Petrie de Villiers het na 32 jaar in die bediening, besluit om die tuig neer te lê. Hy 

was die laaste 27 jaar die leraar van NGK Lourensrivier-Strand. 

Die amptelike aftreedatum is Maandag 31 Oktober. Ds. Petrie sal egter op ‘n 

kontrakbasis voortgaan tot ‘n nuwe leraar, volgens beplanning, in Januarie 2023 

ontvang en bevestig word. 

Die kerkorde van die NG Kerk gee baie duidelike riglyne aan vir die beroeping van ‘n 

nuwe leraar en die kerkraad is reeds besig (onder toesig van die Ringskommissie) om dit 

noukeurig te volg sodat daar aan al die vereistes voldoen word. Vir hierdie proses is die 

dienste bekom van mnr. André Westraat (Bedryfsielkundige) om die kerkraad met 

kundige advies te bedien.  

Mnr. Westraat sal die kerkraad ook lei tydens die onderhoude met kandidate wat die 

kortlys gehaal het. 

Tydslyn: 

• September 2022: Advertensie word in die amptelike kerkblad, die Kerkbode 

gepubliseer en ook op ons gemeente se webtuiste geplaas. 

• Aansoeke sluit 30 September. (Die advertensie: Daar is ‘n link/barcode in die 

advertensie waarop voornemende aansoekers moet klik/skandeer, dit sal die 

aansoekvorm met vrae oop maak wat dan aanlyn voltooi moet word. Slegs 

aansoeke wat aanlyn gedoen word, sal aanvaar word).  

• Oktober 2022: ‘n Kortlys van kandidate word uit die groslys saamgestel en 

onderhoude word gevoer. 

• 31 Oktober 2022 – Ds. Petrie ontvang sy akte van emeritaat en ‘n nuwe leraar 

word beroep. 

• November 2022: Die naam van die beroepte word bekend gemaak en sal vir twee 

Sondae afgekondig word. 

• Januarie 2023: ‘n Nuwe leraar word ontvang en bevestig.  

Ons vra u voorbidding vir hierdie baie belangrike proses en ook vir die kerkraad wat 

daarmee handel. Bid ook dat die Here die regte leraar na die gemeente sal stuur. 

DANKOFFERS / BYDRAES Jy kan ook jou dankoffer en bydraes vir die gemeente 
deur die ZAPPER selfoon toepassing gee. Vir meer inligting of navrae:  

Charlene @ 021 853 5991 

Kerkkantoor-ure vir publiek: 
Maandag 09:00-14:00. Dinsdag - Donderdag 08:00-14:00 en Vrydag 08:00-13:00 

 

 

 

 

 

 

 

 

 

 

 

 

 

  

Lourensrivier Gemeente 
ABSA (Strand) Takkode:  334-312 

Reknr.  420 580 231 
Betalingsbewys asb. 

aan: fin@lourensrivier.co.za 

 

DEBIETORDERS  - MAANDELIKSE BYDRAES  

Lidmate wat voorheen ‘n debietordervorm by die kerkkantoor geteken het vir maandelikse 
bydraes, moet asb. op die volgende let: 
 

 Die finansiële instansie wat die debietorders hanteer het, het hulle dienste gestaak.  

 Bydraes word dus nie meer verhaal nie. 
 Bydraes kan wel op ander manier gegee word: 

• Aftrekorders (Reëling met bank) 

• EFT 

• Zapper 

• Koevertjies/ Kontant 

VOORBIDDING 

 

• Ds. Petrie vir sy Sondagboodskap. 
• Ds. Petrie, die kerkraad en almal betrokke met die leraars vakature. 
• Ons bid vir die matrieks wat met die rekordeksamen begin het, asook al die leerders 

wat met ‘n toetsreeks of eksamen besig is. 

HELPENDE HAND – BEJAARDES – 

RUN FOR HOPE BEKENDSTELLING 16 SEPTEMBER 

Die Run for Hope bekendstelling vind  Vrydag 16 September plaas.  

Dit is in die vorm van 'n spitbraai en veiling by Markotter in Stellenbosch. Al die fondse gaan aan 

Helpende Hand om die bejaardes in ons gemeenskap te ondersteun. Dit sal wonderlik wees as julle 

van jul vriende/besigheidsvennote kan kry om saam te kom. 

Boek jou kaartjies a.s.a.p. - spasie is beperk. https://forms.gle/vhdQ7cXG3fPDREF89  

As jy kan help, kontak ons 
 

 TEE & KOFFIE 
Ons kort twee mense per Sondag om te help om 
koffie & tee te skink. Dankie vir die wat reeds hul 
name op die lysie gesit het.  Ons kort nog helpers 
vir die volgende datums:  September 4;11;18;25 

As jy kan help, kontak Riata 0825605283  
 

 GASVRYHEIDSBEDIENING 
Word deel van dié bediening deur Sondae by die 

kerkdeure, vir 'n kort rukkie, diens te doen.  
Kontak vir Sanel as jy hiermee wil help. 

0827068642 
  

SNUFFELMARK Alles wat jy nie meer gebruik  
of nodig het nie...laai dit af.  

Skoene, klere, beddegoed en selfs klein meubels is 
welkom. Laai dit af by die kerkkantoor.  

Die volgende Snuffelmark is  
Woensdag 28 September 12:00 

  
 
 
 

Dagboek vir die week 
 Sondag 11 September 

09:00 Erediens 
09:00 Kinderkerk 

17:30 Lifeline Jeug 
 Dinsdag 13 September 

Veritas kursus 
 Woensdag 14 September 

08:00 Senior Manne in kerk 
09:00 Bidgroep 

 Donderdag 15  September 
09:00 Gebedskursus 

09:30 Vroue Bybelstudie in kleinsaal 
 Vrydag 16 September 

05:30 Sakemanne 
05:30 Mannegroep in Konsistorie.  

 Sondag 18 September 
09:00 Erediens 

09:00 Kinderkerk 
17:30 Lifeline Jeug 

  
 

OUMAWOONSTEL TE HUUR, STRAND SENTRAAL 

1 Slaapkamer, gedeeltelik gemeubileer met volle DSTV.  Water en ligte ingesluit. Vir ‘n 
enkelpersoon, parkering vir 1 voertuig agter hek. Beskikbaar vanaf 1 November 2022. R5300 

per maand, plus deposito van R5300 Kontak Karin 0763381196 

BASAAR @ Strand Dienssentrum, De Villiersstraat, 30 
Vrydag 30 September vanaf 10:00 
Saterdag 1 Oktober vanaf 11:00 

 Wit olifanttafel, naaldwerktafel, pannekoeke, poedings, koektafel & gebak, lekkergoed & 
koeldranke, kerrie&rys, braaibroodjeis, plante, groente/vrugte, braai & slaai R55 p/bord en 
vele meer. Musiek, teetuin en spesiale gaskunstenaar Vrydag aand. 
Kontak Adrie du Toit 072 615 3145 

https://forms.gle/vhdQ7cXG3fPDREF89

Pienk en wit bloeisels kondig dit aan. Lente! ‘n Nuwe begin. 
 
Hoewel dit winter was in die Kaap en bloeisels ‘n bewys van nuwe lewe is, is alles mooi groen, 
vergelyke met die Vrystaat se vaal, dor velde. 
 
Tog as jy vroeg-oggend oor die Oranjerivier ry en die Vrystaat binne gaan, kry die vaal velde 
‘n magiese bekoring as die son se strale dit in goud omhul. Velde van goud soos die nuwe dag 
ontwaak. Al die vaal verdwyn met die eerste lentereën. Dan is dit groen. Oornag. 
 
Jy voel dalk vaal soos die Vrystaat se velde. Dor, leeg en seer. Seer van verlange na ‘n geliefde 
in die buiteland, kinders wat vêr bly, die seer van iemand wat jou afgeskryf het, iemand met 
wie jy kontak verloor het. Sinneloos. Onnodig.  
 
Daar is baie tipes seer en elk se diepte verskil vir elke mens. Dit voel nie dieselfde vir almal 
nie. Ander sit dit maklik agter hulle en dan is daar dié wie se wêreld gaan stilstaan met die 
pyn. Dit is dan wanneer jy ‘n tree weg moet gee. Asem moet haal.  
 
Soos die sonsopkoms die vaal grasse in goud optower, net so kan jou seer in iets anders 
omskep word, of  ‘n beginpunt wees, ‘n wegspringpunt vir ‘n nuwe begin, nuwe gedagtes, 
nuwe stokperdjies, ‘n nuwe lewe.  
 
Baie dinge, soms goeie dinge, is al uit diepe seer gebore.  
Dit moet jou nie insluk en vernietig nie, werk deur dit, leef dit.  
Daar is ‘n tyd vir elke ding. 
 
Al voel jy vaal en dor soos droë wintergras in die Vrystaat, kan die son wat daarop skyn die 
prentjie verander in ‘n kaleidoskoop van goud en geel, ‘n kunswerk in wording.  
 
Soos die tyd aanstap kom die somerreën en word die velde weer groen, daar is ‘n tyd vir alles. 
 
Prediker 3 Elke ding het sy tyd soos God dit bepaal. 

 

1 ALLES het sy bepaalde uur, en vir elke saak onder die hemel is daar 'n tyd: 
2 'n tyd om gebore te word en 'n tyd om te sterwe, 'n tyd om te plant en 'n tyd om uit te roei 
wat geplant is,  
3 'n tyd om dood te maak en 'n tyd om gesond te maak, 'n tyd om af te breek en 'n tyd om op 
te bou,  
4 'n tyd om te ween en 'n tyd om te lag, 'n tyd om te weeklaag en 'n tyd om van vreugde rond 
te spring,  
5 'n tyd om klippe weg te gooi en 'n tyd om klippe bymekaar te maak, 'n tyd om te omhels en 
'n tyd om ver te wees van omhelsing,  
6 'n tyd om te soek en 'n tyd om verlore te laat gaan, 'n tyd om te bewaar en 'n tyd om weg te 
gooi,  
7 'n tyd om skeur en 'n tyd om aanmekaar te werk, 'n tyd om te swyg en 'n tyd om te spreek, 
8 'n tyd om lief te hê en 'n tyd om te haat, 'n tyd vir oorlog en 'n tyd vir vrede. 

Mosambiek Makwe Uitreik 

As jy gereelde inligting van André en Anna-Marie Thiart van die Makwe uitreik in Mosambiek wil 

ontvang, stoor die volgende nommer op jou selfoon en stuur dan ‘n WhatsApp na Anna-Marie en 

vra dat sy jou op die “broadcast” groep kan voeg. +258 84 228 9038 

 

 

 

 

 
 
 
 
 
 
 
 
 
 
 
 
 
 
 
 
 
 
 
 
 
 
Vakansie- en Kerklike Feesdae en Biddae – 2022 
11 September Toerustingsondag 
11 September Leprosiesdag (Melaatse)  
24 September Erfenisdag 
02 Oktober Biddag vir Bejaardes 
02 Oktober Biddag vir die bediening aan die Jode (Sondag voor die Groot versoendag) 
16 Oktober Biddag vir Gesondheidsdienste 
30 Oktober Hervormingsfees 
13 November Biddag vir Beskermingsdienste 
27 November Biddag in aansluiting by Wêreldvigsdag 
01 Desember Wêreldvigsdag 
16 Desember Versoeningsdag 
25 Desember Kersfees 
26 Desember Welwillendheidsdag 

 CRAFTY LADIES  Pragtige geskenkies beskikbaar in kerkkantoor se woekerhoekie 

Die Crafty Ladies brei, hekel en maak die mooiste geskenke met stukkies lap. Daar is gebreide 
winterkouse, wasgoedpennetjies-sakke, truie, kombersies, handskoene, pennesakke, 

wasgoedsakke, mussies...’n pragtige geskenk vir iemand spesiaal.As enige van die volgende in 
‘n kas gebêre is, of net rondlê, skenk dit gerus:Wol. Linte. Waslappe. Knope. Felt. Materiaal. ebreide 

blokke van komberse  (30 steke, dubbel breiwol, nr 4 pen)  Skenkings kan by die kerkkantoor afgegee 
word.Dames wat sou belangstel om speelgoed te maak, kan die kerkkantoor kontak vir meer 

inligting. (021) 8535991 

MANNE ONTBYT 20 OKTOBER 
ACVV Huis Soeterus hou ‘n manne ontbyt op 20 Oktober 

Toks van der Linde is die gasspreker en De Wet Ras is die programleier. 
Ander oud-springbokke soos Hennie Bekker en Tiaan Strauss word ook verwag om die 

geleentheid by te woon. Tafels kan bespreek word teen R2000 (vir 10 gaste). 
Gesogte wyne gaan opgeveil word, asook ‘n getekende springbok trui van Willie le Roux. 
Donasies is ook welkom. Alle fondse is ten bate van behoeftige inwoners van ACVV Huis 

Soeterus. 4 Inwoners word tans deur die tehuis gesubsidieer teen ongeveer R100 000 per jaar. 
Vir betalings en donasies, gebruik die snapscan opsie, met u naam/manne as verwysing 

hoof.soeterus@gmail.com 021 8537423 

